
tigua (tamén coñecido como o “Es-
corial galego” ou “Os Escolapios”), 
onde se poden contemplar dous ca-
dros do Greco e do pintor italiano 
Andrea do Sarto; o Museo das Nais 
Clarisas, catalogado como un dos 
mellores de España de arte sacro e 
arte italiana do século XVI; o Museo 
do Pazo de Tor, que pertence á Di-
putación de Lugo e que é un magní-
fico exemplo de como era a vida se-
ñorial galega no século XVIII; o Mu-
seo do Ferrocarril de Galicia, un dos 
mellores do país na súa temática; ou 
o Museo do Viño da Ribeira Sacra, 
no que se pode facer un percorrido 
polo cultivo das vides en terrazas e 
gozar dos excelentes caldos destas 
terras, tanto de viños novos como 
en barrica de carballo. 

Monforte e a Ribeira Sacra son 
paisaxe, son viticultura heroica (a in-
clinación das ladeiras dos viñedos 
nalgunhas zonas alcanza o 80 %), 
son viños de excelente calidade, son 
rica e variada gastronomía, son Ro-
mánico e son Camiño de Santiago. 

A Volta a España chegará hoxe á ca-
pital da Ribeira Sacra. Monforte de 
Lemos será, por primeira vez, final 
de etapa da ronda española, un fito 
histórico para o municipio lucense 
e que serve para poñer en valor e dar 
a coñecer a millóns de persoas a ri-
queza desta terra, candidata a con-
verterse en Patrimonio da Humani-
dade pola Unesco. 

A chegada da serpente multicolor 
servirá para que un dos destinos tu-
rísticos máis demandados de Gali-
cia dea un paso máis na súa proxec-
ción internacional. Nesta última dé-
cada, a cidade do río Cabe foi pun-
to de paso dos ciclistas no 2014 e no 
2020, e mesmo lugar de saída no 
2016, pero non é comparable co fo-
co mediático que suporá ser a me-
ta dunha das etapas finais da Gran-
de (a décimo novena). 

Tanto os telespectadores como a 
caravana ciclista poderán desfru-
tar de primeira man da beleza da 
cidade monumental e da súa con-
torna. No sur da provincia e en ple-

SAÍDA. O pelotón da Vuelta a España en 2016 na saída da sexta etapa 
desde a localidad lucense de Monforte de Lemos. Foto: Efe 

no corazón da Ribeira Sacra, Mon-
forte creceu arredor do vello ba-
luarte militar e do conxunto do 
monte de San Vicente, símbolo do 
señorío dos Condes de Lemos, e no 
que hoxe se sitúa o Parador Nacio-
nal de Turismo.  

Sede do Condado de Lemos, cu-
xo conde actual é o Duque de Alba, 
en 1885 o rei Alfonso XII concedeu-
lle o título de cidade. O seu casco his-
tórico foi declarado Ben de Intere-
se Cultural como Conxunto Histó-
rico Artístico en 1973. 

Ademais, atesoura un importan-
te patrimonio histórico y cultural 
entre o que se atopan destacadas 
edificacións e valiosas obras de ar-
te. Personaxes ilustres protagoni-
zan a súa historia, que tamén está 
presente nas súas murallas, pala-
cios e conventos, nos seus museos, 
prazas e pontes.  

Na localidade pódense visitar 
museos de gran interese entre os 
que destacan a Pinacoteca da Fun-
dación Colexio Nosa Señora da An-

A variada oferta lúdica compléta-
se con múltiples eventos ao longo de 
todo o ano, entre os que destaca o 
Festival do Viño da Ribeira Sacra, no 
mes de xullo, ou a Feira Medieval, en 
Semana Santa, que é visitada por mi-
lleiros de persoas durante á fin de se-
mana da Resurrección, sen esque-
cer as festas patronais do mes de 
agosto, que son un referente no sur 
da provincia pola calidade dos seus 
concertos e pola espectacularidade 
dos seus fogos artificiais. 

 
ÚLTIMOS QUILÓMETROS. O final 
da etapa monfortina estará marca-

do por un circuíto urbano de seis 
quilómetros ata a chegar á meta, si-
tuada na rúa Francisco Moure á al-
tura do paseo da Compañía, e co edi-
ficio dos Escolapios como estampa 
de fondo. Anteriormente, os corre-
dores entrarán na cidade pola trave-
sía do Morín, seguindo polo tramo 
inicial de Doutor Casares ata o cru-
ce coa rúa San Pedro, onde entrarán 
pola ronda urbana. Na rotonda do 
hórreo virarán cara ao centro pola 
rúa Chantada e continuarán ata o 
remate da avenida de Galicia, para 
continuar por Celso Emilio Ferreiro 
e culminar co citado final. 

A capital da Ribeira Sacra será por vez primeira final de etapa 
da ronda española // A cita servirá para dar un paso máis na 
proxección internacional da cidade do Lemos  TEXTO Brais Fdez.

A Volta pon en valor o 
patrimonio de Monforte

chamado O Carballal, onde 
se abastecían de varas coas 
que fabricaban a lora; e da 
Marronda, homologada pola 
Federación Galega de Mon-
tañismo e a través da cal se 
pode coñecer a Fraga que le-
va o mesmo nome ou a bele-
za do río Eo.  

Ideal para gozar da nature-
za nunha contorna incompa-
rable e á vez tamén destaca-
do ao poder degustar nel pra-
tos típicos da zona como o 
seu famoso cocido, un dos 
mellores da contorna, ou ou-
tros produtos artesáns e ex-
quisitos desta parte de Gali-
cia como o tradiconal bute-
lo, o queixo ou o mel. 

Procedente da Fonsagrada, o 
pelotón entrará, pasadas ás 
dúas e media do mediodía, ao 
municipio de Baleira, moi co-
ñecido entre os peregrinos 
do Camiño de Santiago, xa 
que moitos deles comezan a 
Ruta Xacobea Primitiva den-
de este punto.  

O percorrido pasará polas 
parroquias de A Lastra, A 
Fontaneira e Cádavo, esta 
última, capitalidade munici-
pal e centro de servizos de 
Baleira. 

O paso da Volta a España 
serve para poñer en valor a 
este pequeno municipio lu-
cense, pertencente á comar-
ca da Fonsagrada, que con-

ta cunha extensa oferta de 
lecer que se prolonga duran-
te todo o ano, ofrecendo ao 
visitante múltiples opcións 
para desfrutar no medio 
dunha paraxe magnífica e 
incomparable pola súa bele-
za natural.  

Ademais do Camiño, Ba-
leira dispón de magníficos 
roteiros para facer sendeiris-
mo, mountain bike ou esca-
lada. Entre eles destacan a 
Ruta da Fontaneira, empre-
gada polos lugartenentes no 
pasado para abastecerse dos 
recursos naturais ou comu-
nicar asentamentos; a das 
Loras, cunhas vías que con-
ducían ao monte común 

Área de A Cortevella, na ruta da Marronda, un dos lugares máis fermosos do concello. Foto: C.d.B.

Baleira, unha paraxe 
para gozar todo o ano

para completar o paso por 
unha zona que destaca pola 
súa riqueza natural e que é 
moi coñecida polos peregri-
nos que realizan o Camiño 
Primitivo cara Compostela. 

Tanto os espectadores que 
se acheguen ás estradas lo-
cais como aqueles que o ve-
xan pola televisión, poderán 
apreciar a beleza dun territo-
rio accidentado, con paraxes 
de fortes pendentes e acusa-
dos contrastes, uns rasgos 
que o fan único e que o con-
verten nun lugar idóneo e 
moi elixido por aqueles turis-
tas que buscan tranquilidade 
e desconexión desfrutando 
da natureza. 

Ademais, polas súas carac-
terísticas (trátase do munici-
pio máis extenso e conta coa 
capital máis alta de toda Ga-
licia), as actividades ao aire 
libre, como o sendeirismo, 
atopan aquí un marco excep-
cional. Entre as múltiples ru-
tas, destaca, por exemplo, a 
Ruta Seimeira de Vilagocen-
de, onde se pode coñecer a 
cascada máis alta da comu-
nidade. Do mesmo xeito, no 
seu rico patrimonio, as abun-
dantes e diversas testemu-
ñas arqueolóxicas, dan fe da 
antiga ocupación da zona, 
como así o atesouran as 
mámoas, os numerosos 
asentamentos castrexos e un 
dolmen neolítico. 

No discorrer da décimo nove-
na etapa da Volta a España 
2021, os ciclistas do pelotón in-
ternacional volverán a atrave-
sar o concello da Fonsagrada, 
un lugar que coñecen moi 
ben, posto que foi saída no 
2006 dunha tirada que rema-
tou con triunfo de Vinokourov 
e liderado para un mozo cha-
mado Alejandro Valverde. 

Camiño do final en Mon-
forte de Lemos, a serpente 
multicolor da Volta entrará 
na provincia lucense por es-
te fermoso municipio, aco-
llendo aos deportistas pola 

parroquia de Vilarchao no 
quilómetro cincuenta e tres 
da ruta (horario aproximado 
entre as 13.48 e as 13.57). Pos-
teriormente, pasarán polo lu-
gar de Barbeitos, encarando 
un alto de segunda categoría 
que pode marcar o devir da 
etapa (o terceiro e último do 
día). Tralo descenso, cun bre-
ve paso polos limites de Friol, 
os corredores regresarán ao 
concello pasando por Parada-
nova, polo centro da Fonsa-
grada, Padrón, Vilardongo, 
Montouto e sairán do termo 
municipal por Paradavella, 

A cascada de Vilagocende é a máis alta de Galicia. Foto: C.d.F.

A Fonsagrada recibe 
aos ciclistas en Galicia

presenta un interesante 
conxunto artístico, co Pazo 
de Abraira-Arana, do século 
XVII, adxacente. 

Por outra banda, na gas-
tronomía, os produtos autóc-
tonos con máis soleira son a 
galiña de Mos e o porco cel-
ta, aos cales se lle dedican 
unhas xornadas gastronómi-
cas cada ano.

Os ciclistas da Volta a España 
2021 terán a oportunidade de 
desfrutar da beleza natural 
de Castroverde. Ao seu paso 
polo quilómetro cen da déci-
mo novena etapa da Grande, 
os ciclistas pasarán por un te-
rritorio que se caracteriza 
polos seus bosques frondosos 
e unha gastronomía de pri-
meira calidade. 

O pelotón ciclista entrará 
no municipio pola parro-
quia de Vilalle, pasadas as 
tres da tarde, e continuará 
polo centro de Castroverde e 
por San Paio, para dirixirse 
cara a cidade Lugo, nunha 
etapa que rematará no cora-
zón da Ribeira Sacra, en 
Monforte de Lemos. 

Situado entre a meseta lu-
cense e as serras orientais, o 
paso da carreira polo conce-
llo servirá para dar a coñecer 
a riqueza e singularidade do 
mesmo. Este conta con nu-
merosos castros, froito da 
historia do lugar, así como 
amplas zonas para practicar 
o sendeirismo, destacando a 
ruta do Camiño Primitivo, xa 
que é final de etapa do itine-

rario que rememora o tra-
xecto de Alfonso II O Casto.  

Entre o seu patrimonio, so-
bresae a Torre da Homena-
xe, recordo das casas de Le-
mos e Altamira, así como ele-
mentos relixiosos como a 
igrexa de Santa María de Vi-
labade, do antigo convento 
franciscano, declarada Mo-
numento Nacional e que re-

A vila acollerá o paso dos ciclistas arredor das 15.00. Foto: C.d.C.

Castroverde, beleza 
natural na Volta 2021

que destaca pola súa impor-
tancia no Camiño de Santia-
go, dentro da ruta portugue-
sa. O Pazo de Faramello ou a 
Ruta do Castro Lupario, así 
como desfrutar da súa exce-
lente gastronomía, son algun-
ha das actividades que pode-
rán realizar aquelas persoas 
que se acheguen pola zona a 
presenciar a Volta. 

A vila de Rois vivirá este do-
mingo a xornada grande da 
Volta a España 2021, coa con-
trarreloxo decisiva que mar-
cará a clasificación final. Te-
rritorio de grandes lendas, 
conta a traslatio xacobea que 
a raíña Lupa recibiu aos dis-
cípulos do Apóstolo no Castro 
Lupario para axudarlles a 
atopar un lugar de sepultura 
para o mestre. Agora, serán 
os propios veciños os que re-
ciban aos corredores para 
darlles ese último alento que 
lles permita chegar á tumba 
do Apóstolo. 

Co podio en xogo, o muni-
cipio será punto intermedio 
da crono de 33,8 quilómetros 
que unirá Padrón con Santia-
go. Entrarán nel, precisamen-
te, polo centro de Rois, pasan-
do posteriormente por A Pon-
tenova, Carrais, Quintáns e 
Urdilde. Precisamente, neste 
último lugar estará situado o 
primeiro punto de referencia 
da carreira, no que se pode-
rán apreciar as primeiras di-
ferencias entre os corredores. 
O paso dos ciclistas comezará 
ás 16.33, aproximadamente, 

cun goteo continuo de bicicle-
tas que se prolongará ata pa-
sadas ás oito da tarde. Ade-
mais, unha hora antes do co-
mezo, percorrerá a estrada a 
caravana publicitaria, con 
moito ambiente lúdico e rega-
los para os espectadores. 

A cita permitirá poñer en 
valor as riquezas paisaxísti-
cas e turísticas dun concello 

O termo municipal conta con terreos ideais para a práctica do 
ciclismo de aí que sexa unha actividade destacada. Foto: C.d.R.

Rois, paso intermedio 
da contrarreloxo final

dos do Xacobeo 2021, un evento 
que situará á capital galega no pa-
norama internacional e que lle da-
rá un pulo moi importante de ca-
ra á segunda metade do ano e ao 
2022. Coñecida mundialmente, a 
presenza dos ciclistas en Santiago 
porá en valor á cidade histórica Pa-
trimonio da Humanidade á cal che-
gan miles de camiñantes cada ano 
recorrendo as diferentes rutas de 
peregrinación. 

Por iso, esta será unha extraordi-
naria ocasión para que todo o mun-
do coñeza as riquezas de Compos-
tela, un territorio único no que ade-
mais da súa Catedral e do Camiño, 
aflora un importante patrimonio, 
cun casco histórico moi especial. 
Ademais, destaca tamén polos seus 
numerosos espazos verdes, ideais 
para descansar na natureza, por 
exemplo, mentres se agarda polos 
ciclistas. E, como non, é un lugar 
cunha extraordinaria gastronomía, 
admirada tanto polos veciños co-
mo polos visitantes.

Rememorando a etapa que consa-
grou o Xacobeo de 1993, a Volta a 
España rematará, neste Ano San-
to 2021, tamén cunha contrarrelo-
xo final Padrón-Santiago, coa me-
ta situada na Praza do Obradoiro. 
Será a terceira vez que a capital ga-
lega acolla o remate da ronda espa-
ñola, todas elas, curiosamente, con 
etapas contra o cronómetro. 

Coa maxestosa Catedral, que lu-
cirá coas súas mellores galas nes-
ta gran cita, como cortina de fondo, 
os mellores ciclistas do panorama 
internacional rematarán a Grande 
logo de vinte e unha xornadas de 
gran emoción. Ademais, os agracia-
dos que suban ao podio final, con-
tarán cunha estampa única coa fa-
chada do templo ás súas costas.  

Nas dúas veces anteriores con fi-
nal en Santiago, o suízo Alex Zulle 
(1993) e o italiano Malori (2014) le-
varon o premio da etapa, mentres 
que Tony Rominger e Alberto Con-
tador foron os que se consagraron 
como gañadores da Volta. Nesta Entrada no Obradoiro de Contador, co xersei vermello, no 2014. Foto: ECG 

ocasión, coa previsible vitoria dun 
intratable Primož Roglic, estará 
por ver quen será o máis rápido en 
completar os 33,8 quilómetros de 
crono. Será quen de asinar un his-
tórico dobrete o extraordinario co-
rredor esloveno? Do mesmo xeito, 
as estradas composteláns decidi-
rán o podio final, ao que optan moi-
tos candidatos. 

Na etapa, os ciclistas entrarán 
no termo municipal por Laraño, 
atravesando posteriormente a 
Avenida da Mestra Victoria Mín-
guez, a Estrada San Lourenzo, a 
Rúa das Galeras, a Rúa Domingo 
García-Sabell, a Calle San Francis-
co e chegando á Praza. Será un per-
corrido de 3,5 quilómetros finais, 
onde se decidirá todo. O primeiro 
corredor está previsto que cruce 
a meta ás 17.10, aproximadamen-
te, mentres que o último farao 
arredor das 20.30 horas, pechando 
o capítulo da Volta España 2021. 

Este final no Obradoiro será, sen 
dúbida, un dos momentos destaca-

A capital galega acollerá por terceira vez o final da Volta a 
España // Ao igual que no Xacobeo 1993, o triunfo decidirase 
cunha contrarreloxo entre Padrón e a Praza do Obradoiro

Santiago, unha estampa 
histórica para os ciclistas

sortéase unha caixa de expe-
riencias Smartbox entre to-
das aquelas persoas que cola-
borasen achegando o seu 
gústame e que mencionasen 
a un amigo nos comentarios. 
A maiores, ao remate da Vol-
ta en Verde, haberá un pre-
mio especial cunha Smartbox 
3 días de ilusión para os par-
ticipantes das 21 xornadas.

Froito da iniciativa “A Volta 
en Verde”, organizada polo 
equipo ciclista Caixa Rural-
Seguros RGA, a Fundación 
Amigos de Galicia será a en-
tidade beneficiaria da etapa 
20 (Sanxenxo-Mos) se se lo-
gra acadar o reto dixital que 
conleva a acción solidaria. 
Neste senso, o obxectivo é al-
canzar os 1.000 “Me Gusta” 
na publicación que lanzarán 
mañá nas redes sociais o 
equipo nacional, os cales se 
transformarán en 2.000 eu-
ros para a entidade sen áni-
mo de lucro. 

Para alcanzar este desafío, 
o ente contará coa colabora-
ción dun padriño moi espe-
cial, que se desvelará mañá 
e que se encargará de convi-
dar aos seus seguidores a 
darlle a like. Caixa Rural Ga-
lega destinará a doazón aos 
proxectos desenvoltos pola 
mesma para a protección da 
infancia vulnerable, así como 
ao de atención a persoas 
maiores da comunidade que 
viven soas.  

Dende a Fundación trasla-
dan o seu agradecemento aos 

organizadores, cos cales le-
van traballando dende hai 
moito tempo en beneficio das 
persoas en situación de vul-
nerabilidade, por levar a cabo 
esta iniciativa social e por es-
collelos nunha das etapas. Así 
mesmo, animan a toda a cida-
danía a unirse ao reto para 
acadar a dita doazón. 

Ademais, en cada tirada 

FUNDACIÓN AMIGOS DE GALICIA. A entidade sen ánimo 
de lucro galega será a beneficiaria desta iniciativa do equi-
po ciclista Caixa Rural Seguros RGA. Foto: Team Caja Rural

1.000 ‘me gusta’ para 
un reto moi solidario 

tón virá esgotado despois da 
alta montaña e os dous días 
seguintes non llo van a poñer 
nada sinxelo”, conclúe. 

A saída está programada 
en terras asturianas ás 12.29 
horas e a chegada para as 
17.30, cunha media 38 quiló-
metros/horas. Veremos como 
afecta o cansazo dos últimos 
días e se os corredores son 
quen de completar a etapa no 
horario previsto.

O pelotón da 76 Volta a Espa-
ña abandona a intensidade 
das dúas xornadas de alta 
montaña en Asturias para pe-
netrarse en Galicia cunha eta-
pa que lles dará un respiro 
aos sobreviventes. 

A décimo novena tirada le-
vará aos participantes dende 
Tapia (Asturias) ata Monfor-
te de Lemos (Lugo) por un iti-
nerario de 191,2 quilómetros 
moito menos esixente que o 
dos últimos días, aínda que tí-
pico das estradas galegas, nas 
que os constantes sobe e 
baixa poden terminar con-
verténdose nunha tortura. 

Tralo desgaste que sufri-
ron en Asturias, as forzas en 
todos os ciclistas están moi 
xustas, aínda que algúns de-
berán tirar das súas reservas 
para tentar pelexar por unha 
vitoria nun día no que a ha-
bitual fuga pode ter opcións 
de concluír con éxito. 

Aínda así, o percorrido 
deste antepenúltima cita in-
clúe antes de completar o 
primeiro terzo a ascensión a 
un terceira, o Alto Da Sela 
d’Entorcisa, e dous segun-

das, o Alto da Garganta e o 
Alto de  Barbeitos. 

O director técnico da Volta, 
Fernando Escartín, cualifícaa 
como etapa de media monta-
ña esta penúltima xornada 
que “cruza a zona da Fonsa-
grada, de constante sobe e 
baixa, que une Galicia e o 
Principado de Asturias. 

“Quizais será unha das 
oportunidades máis claras de 
fuga de toda A Volta. O pelo-

Imaxe de arquivo do paso do pelotón pola provincia de Lugo 
na Volta do 2016, un terreo de continuo sobe e baixa. Foto: Efe

A paisaxe lucense 
abre o tríptico galego


